
N ------- հրաման
ԾՐԱԳԻՐ
Հայաստանի Հանրապետության Լոռու, Վայոց ձորի, Սյունիքի մարզերում և Երևանում «Թումանյանական հեքիաթի օր» տիկնիկային թատրոնների ամենամյա միջազգային փառա​տոնի կազմակերպման և անց​կացման
	1
	Կազմակերպության անվանում
	Տիկնիկային արվեստի գործիչների միջազգային միության հայկական կենտրոն հասարակական կազմակերպություն 

/ՅՈՒՆԻՄԱ-ՀԱՅԱՍՏԱՆ/

	2
	Կազմակերպության գտնվելու վայր
	Ք. Երևան, Կիևյան 24, բն.18

	3
	Ծրագրի անվանում
	«Թումանյանական հեքիաթի օր»

Տիկնիկային թատրոնների XIII միջազգային փառատոն/2018թ. սեպտեմբերի 25-ից հոկտեմբերի 

1-ը/նվիրված Հայաստանի հանրապետության 100-ամյակին,Երևանի 2800 ամյակին «Երջանկություն և խաղաղություն մանուկներին» խորագրով։


	3.1
	Բովանդակություն 
	Տիկնիկային արվեստի գործիչների միջազգային միության հայկական կենտրոնը` ՅՈՒՆԻՄԱ-Հայաստանը,  արդեն տասներեքերրորդ տարին է, ինչ Հայաստանում կազմակերպում է միջազգային այս փառատոնը՝ նպատակ ունենալով նպաստել և ծառայել մատաղ սերնդի գեղագիտական դաստիարակությանը, տիկնիկային արվեստի զարգացմանը, անհատի և ապագա քաղաքացու ձևավորմանը: Ի սկզբանե, ամենամյա այս փառատոների շարունակական և հետևողական նպատակն է նաև աշխուժացնել մշակութային կյանքը Հայաստանի մարզերում, հեռավոր և սահմանամերձ բնակավայրերում, Արցախում և Ջավախքում: Փառատոնի կայացմանը մշտապես նպաստել և աջակցել են ՀՀ Նախագահի աշխատակազմը, ՀՀ մշակույթի նախարարությունը, ՀՀ մարզպետարանները, Ամերիկայի Հայ Ավետարանչական Ընկերակցությունը, Ջինիշյան Հիշատակի Հիմնադրամը, այլ հիմնադրամներ, կազմակերպություններ, ընկերություններ: Փառատոնի հիմնադիր-հովանավորն էր Բաց հասարակության ինստիտուտի Հայաստանի օժանդակության Հիմնադրամը:

Այս տարի փառատոնն անցկացվում է Լոռու, Վայոց Ձորի, Սյունիքի մարզերում և Երևանում։

Այն հանդիսանում է ՅՈՒՆԻՄԱ-Հայաստանի նախաձեռնությամբ կազմակերպված «Տիկնիկները հանուն խաղաղության և միջմշակութային երկխոսության» համաշխարհային երթի և տիկնիկային թատրոնների միջազգային փառատոնի օրգանական շարունակությունը: Հատկապես կարևորվում է այցելությունները Լոռու, Վայոց Ձորի և Սյունիքի մարզերի հեռավոր բնակավայրերի երեխաներին, ովքեր տարիներով զրկված են նմանատիպ մշակութային հանդիպումներից, և մեծ կարիք ունեն լիցքաթափման և ուրախ, բերկրալի պահեր ապրելու: Կարծում ենք, որ արտասահմանյան և հայկական թատրոնների ելույթները մեծ ոգևորություն կառաջացնեն և նոր լիցք կհաղորդեն տեղի բնակչությանը՝ ապրելու և արարելու հայրենի հողի վրա:

Ինչպես ամեն տարի, այս տարի ևս փառատոնի մեկնարկը տեղի կունենա Դսեղ գյուղում՝ Հովհ. Թումանյանի հուշարձանին ծաղկեպսակի տեղադրման արարողությամբ: Այդ օրը Դսեղում կկայանա փառատոնի առաջին ներկայացումը։ 
Հրապարակը` ձևավորված դեկորներով վերածվելու է հեքիաթային աշխարհի, որտեղ երեխաները կհանդիպեն բազմաթիվ հեքիաթների սիրված  հերոսների: 

Թատերականացված ուրախ տոնախմբությունից հետո կսկսվեն փառատոնի առաջին ներկայացումները: Դրանք կցուցադրվեն Երևանում, Լոռու, Վայոց Ձորի, Սյունիքի տարբեր քաղաքներում, գյուղերում և ավաններում: Փառատոնի ավարտին մասնակից թատրոններին և նրանց կողմից տրված ներկայացումներին կշնորհվեն մրցանակներ և պատվոգրեր: Փառատոնի օրերին կտրվեն տիկնիկային արվեստի վարպետության և տիկնիկագործության դասեր,ամենօրյա երեկոյան ակումբներ, կանցկացվեն էքսկուրսիաներ, կցուցադրվեն տեսաֆիլմեր:

Փառատոնին մասնակցելու հրավիրված են տիկնիկային թատրոններ Վրաստանից, Ռուսաստանի Դաշնությունից, Իտալիայից, Ճապոնիայից, Չինաստանից, Թուրքմենստանից, Դաղստանից, Իրանից և Հայաստանի տարբեր մարզերից:
Փառատոնի ներկայացումները կդիտեն հազարավոր երեխաներ և մեծահասակներ:
Ամեն օր գործելու է «Երեկոյան ակումբը», որի ընթացքում կայանալու են ներկայացումների քննարկումներ, մտքերի փոխանակումներ, հանրահայտ տիկնիկային գործիչների կողմից տրվելու են վարպետության դասեր և կազմակերպվելու են սեմինարներ հետևյալ թեմաներով. «Հայկական տիկնիկային արվեստը 

18-2018թթ․», «Տիկնիկային արվեստը փոփոխությունների շրջանում», «Տիկնիկային գործիչների դերը հասարակության առաջընթացի գործում», «Տիկնիկային գործիչների դերն ու նշանակությունը կրթական համակարգում (նախադպրոցական և դպրոցական հաստատություններ)», «Տիկնիկային արվեստը և երեխաների ազատ ժամանցի կազմակերպումը», «Տիկնիկային գործիչների դերը պատերազմների և ահաբեկչական գործողությունների արդյունքում առաջ եկած ստրեսային ապրումների հաղթահարման գործում», «Վերականգնողական գործունեությունը մանկատներում և հատուկ հաստատություններում»:«Հույսի կամուրջ» և «Փյունիկ» ՀԿ-ների հետ համատեղ հաշմանդամ երեխաների և պատանիների համար փառատոնի օրերին տրվելու են վարպետության դասեր:  
Փառատոնի շրջանակներում հատուկ նշվելու է նաև  Ամերիկայի Հայ Ավետարանչական Ընկերակցության 100-ամյակը և ՅՈՒՆԻՄԱ-Հայաստանի և ԱՀԱԸ համատեղ գործունեության պատմությունը:

Սեպտեմբերի 29-ին Երևանում տեղի կունենա հանդիսություն՝ նվիրված Երևանի 2800-ամյակին։ Փառատոնը լուսաբանվելու է հանրապետության զանգվածային լրատվամիջոցների, «Միր» և «Եվրոնյուզ» հեռուստաալիքների կողմից:

	3.2
	Նպատակ 
	Արդեն տասներեքերրորդ տարին է, ինչ Հայաստանում կազմակերպում է միջազգային այս փառատոնը՝ նպատակ ունենալով նպաստել և ծառայել մատաղ սերնդի գեղագիտական դաստիարակությանը, տիկնիկային արվեստի զարգացմանը, անհատի և ապագա քաղաքացու ձևավորմանը: Ի սկզբանե, ամենամյա այս փառատոների շարունակական և հետևողական նպատակն է նաև աշխուժացնել մշակութային կյանքը Հայաստանի մարզերում, հեռավոր և սահմանամերձ բնակավայրերում:

	3.3
	Անցկացման ժամկետ
	25.09.2018 – 01.10-2018

	3.4
	Անցկացման վայր
	Լոռու, Վայոց Ձորի, Սյունիքի մարզեր, Երևան

	3.5
	Ակնկալվող արդյունքներ 
	Փառատոնը կնպաստի հանրապետությունում տիկնիկային արվեստի զարգացմանը և որակական աճին: Հանդիսատեսը հիմնականում ցածր և միջին տարիքի դպրոցականներն են, որոնք մեր երկրի ապագան են: Փառատոնի խաղացանկում ընդգրկված ներկայացումներն իրենց բարոյադաստիարակչական, գեղագիտական բարձր մակարդակով, համաշխարհային հեքիաթագրության և դասական հեքիաթագիրների ստեղծագործությունների խորիմաստ, ապագա քաղաքացու ձևավորմանը և կայացմանը նպաստող թեմաներով մեծ դեր կխաղան մեր մատաղ սերնդի, իբրև մարդկային և մշակութային վեեհ արժեքենր կրող անհատի ձևավորման գործում:

Վարպետության դասերի շնորհիվ հայ տիկնիկային գործիչները, և հատկապես երիտասարդ տիկնիկային գործիչները, համաշխարհային ճանաչում ունեցող վարպետներից ստացած դասընթացների արդյունքում է՛լ ավելի կկատարելագործեն իրենց մասնագիտական հմտությունները և գիտելիքները՝ հետագայում կիրառելով դրանք իրենց ստեղծագործություններում, և արդյունքում, համոզված ենք, կունենանք մասնագիտական առումով մեծ աճ և միջազգային ասպարեզում հայ տիկնիկային արվեստը հավուր պատշաճի ներկայացնող արվեստագետներ:
Փառատոնը՝ ինչպես և անցած12 տարիներին, այս տարի նույնպես կնպաստի նոր տիկնիկային թատրոնների ստեղծմանը, որոնց իր մասնագիտական օգնությունը կցուցաբերեն ՅՈՒՆԻՄԱ-ՀԱՅԱՍՏԱՆԻ լավագույն մասնագետները: Փառատոնի մասին կտեղեկանան ՅՈՒՆԻՄԱ-ի 98 ազգային կենտորնները, որոնք կհետաքրքրվեն հաջորդ փառատոնով՝ ապահովելով նրա շարունակականությունը:
Փառատոնը նպաստել և նպաստում է նաև մեծն Հովհաննես Թումանյանի միջազգային ճանաչման իրազեկվածության է՛լ ավելի բարձրացմանը, հանրապետությունում տուրիզմի զարգացմանը, մարզերում մշակութային կյանքի աշխուժացմանը: Այն սիրված և սպասված փառատոն է: 

